
GOUVÈNÈ CUOMO ANONSE AJANS RANFÓSMAN LAPOLIS YO AP RESEVWA 

EKIPMAN RANFÓSMAN DÈNYE KRI 
 

Eta New York ap envesti plis pase $343,000 pou bay 235 depatman lapolis, biwo 
cherif nouvo inite rada  

 
 
Gouvènè Andrew M. Cuomo jodia te anonse ke Eta New York ap bay $235 depatman 
lapolis ak biwo cherif inite rada dènye kri, envesti plis pase $343,000 pou ranplase 
aparèy demode ke yo te itilize pou ranfòsman vitès. Sa a se premye fwa nan preske de 
deseni ke eta te bay finansman pou teknoloji, sa ki pral pèmèt ajans yo sible pi 
efikasman chofè neglijan yo, fè wout yo vin pi ansekirite pou otomobilis ak pasaje yo.  
 
“Vitès ak kondwit neglijans koze twòp trajedi ki te ka evite,” Gouvènè Cuomo te 
deklare. “Nou fyè pou n ede ajans lapolis nou yo jwenn zouti ak ekipman yo bezwen 
pou konbat konpòtman danjere sa sou wout nou yo epi sove lavi nan pwosesis la.” 
 
Te gen plis pase 28,000 aksidan veyikil nan New York pandan 2014 te atribye a vitès, 
avèk 280 ladan yo te lakoz nan lanmò ak yon lòt 1,661 te lakoz nan blesi grav. Inite 
rada fonksyone jeneralman nan ogmantasyon de $1,500, yon depans ki tradisyonèlman 
absòbe pa ajans lokal yo. Pandanke sibvansyon eta ak federal souvan disponib pou 
yon laj varyete ekipman ak teknoloji, gen raman finansman pou aparèy ranfòsman vitès.  
 
Bezwen pou nouvo teknoloji te idantifye pa Inite Teknoloji Sekirite Otowout Divizyon 
Sèvis Jistis Kriminèl, sa ki anyèlman pèfòme antretyen prevansyon ak reparasyon nan 
osijè 5,500 aparèy rada pa ajans yo nan eta. Pandan lap pèfòme travay sa – ki fèt gratis 
nan ajans yo – teknisyen yo te detèmine anpil nan inite yo te koute chè pou repare, lòt 
yo te manke yon karakteristik ‘enstantane sou ’ transmisyon e sèten te twò gwo pou 
nouvo modèl veyikil lapolis yo, limite itilizasyon yo.  
 
Komisyonè Egzekitif Adjwen DCJS Michael C. Green te deklare, “Ajans Lapolis yo 
souvan fè fas a desizyon difisil sou fason pou yo itilize resous limite yo. Teknisyen nou 
yo te reyalize, toutfwa, ke fikse ansyen teknoloji pat bay randman ankò oswa pratik. 
Pwogram sa se yon lòt egzanp sou eta kap itilize espesyalizasyon l ak resous pou 
sipòte ajans ranfòsman lokal yo.” 
 
Dènye finansman eta sou inite rada ajans lapolis eta se te nan 1999. Inite Teknoloji 
Sekirite Otowout DCJS a ap distribye aparèy yo sou yon baz ka-pa-ka avèk objektif pou 
elimine sila yo ki gen plis bezwen ranplasman. Lè ajans yo pote aparèy pou sèvis, 
teknisyen nan inite Teknoloji Sekirite Otowout la ap ranplase sila yo ke li jije ki koute twò 
chè, demode pou repare. Distribisyon an ap kontinye pandan ane a, avèk ajans yo kap 
resevwa yon aparèy chak; an mwayèn, yo te ranplase aparèy ki gen 20 ane yo.  
 
Jiska prezan, 22 ajans te resevwa nouvo inite rada: Depatman Lapolis Cicero, Delhi, 

Fulton, Gowanda, Guilderland, Ithaca, Mt. Pleasant, South Nyack-Grandview ak 
Whitestown; biwo cherif nan konte Clinton, Erie, Franklin ak Hamilton; Lapolis Park Eta 
New York nan Bear Mountain, Long Island, Vil New York ak Niagara Falls; Rejyon 4 
Lapolis Depatman Konsèvasyon Anviwonman; Metropolitan Transportation Authority; ak 
SUNY Canton, SUNY Delhi ak depatman lapolis SUNY Plattsburgh.  
 
Prezidan Asosyasyon Chèf Lapolis Eta New York Stephen W. Connor, ki sèvi kòm 
chèf nan rejyon Nò MTA, te deklare, “Ranfòsman vitès se youn nan responsabilite 
prensipal depatman lapolis lokal yo, kòm lap ede asire sekirite otomobilis ak pyeton yo 
nan kominote nou yo. Men lè nou modènize ekipman modèn yo ka koute chè: ajans ak 
minisipalite yo toujou ap priyorize acha yo kidonk yap depanse lajan kontribyab yo 
sajman. Nou rekonesan paske Gouvènè Cuomo te fè finansman yon priyorite ak 
valorize espesyalite teknik ke anplwaye inite teknoloji Sekirite Otowout DCJS bay ajans 
lapolis yo nan eta gratis.” 
 
Cherif Konte Herkimer Christopher Farber, ki sèvi kòm Prezidan an Asosyasyon 
Cherif Eta New York, te deklare, “Tout ofisye lapolis yo bezwen pou genyen ekipman 
ki bon ak fyab pou travay nan fason pou ranfòse lwa sou trafik nou an. Nou tout wè twò 
souvan ke vyolasyon lwa sou trafik, e patikilyèman vyolasyon sou vitès, kondwi a 
aksidan terib, blesi ak lanmò pou chofè inosan oswa pyeton yo. Bidjè Konte yo gen 
kontrent pou bay sipò ak sèvis pou tout rezidan yo, kidonk nenpòt èd ki soti nan Eta pou 
ogmante ak ajoute nan abilite nou pou ranfòse lwa sou trafik yo akeyan. Nou apresye 
efò Gouvènè Cuomo ak anplwaye lapolis pou ede anpil ajans lapolis jwenn ekipman 
rada ki pi nesesè." 
 
Anplwaye nan Inite Teknoloji Sekirite Otowout kalibre, teste ak sètifye chak aparèy 
anvan li bay ajans lan, nouvo inite rada yo se pwopriyete sèvis ajans destinatè a. Inite 
Teknoloji Sekirite Otowout sèvi apeprè 420 ajans lapolis chak ane. 
 
Vil, vilaj ak depatman lapolis vil la ak biwo cherif yo, anplis de Lapolis SUNY; Lapolis 
Park Eta, DEC lapolis eta ak lapolis MTA, yo kalifye pou resevwa inite ranplasman.   
Lapolis Eta New York pa, kòm ajans sa kenbe pwòp aparèy rada li. 
 
Divizyon Sèvis Jistis Kriminèl Eta New York (www.criminaljustice.ny.gov)se yon ajans 
sipò jistis kriminèl plizyè-fonksyon ki gen yon varyete responsabilite, enkli fòmasyon 
lapolis; koleksyon ak analiz done krim nan tout eta; antretyen enfòmasyon istwa 
kriminèl ak dosye anprent; kontwòl administratif nan bank done ADN eta, an patenarya 
avèk Lapolis Eta New York; finanse ak kontwole pwobasyon ak gwogram koreksyon 
kominotè; administrasyon fon jistis kriminèl eta ak federal; soutni ajans yo ki gen rapò 
avèk jistis kriminèl nan eta; ak administrasyon rejis delenkan seksyèl eta. 

